

UNION MONTANA VAL VARACHA
FRAISSE (Província de Coni)
__________________________________________________________________________
ACTE DE DELIBERACION DEL CONSELH N. 10                                                                        17/04/2024
__________________________________________________________________________
OBJÈCT: Examen de la demanda de la Comuna de Chasteldalfin de far partida de l'Union Montana Val Varacha
[bookmark: _GoBack]L'an dos mila vint e quatre lo dètz e sèt del mes d'abril a las 18:00 a Venascha, dins la sala abituala de las reünions, après aver complert las formalitats previstas per los Estatus de l'Union, foguèron convocats uèi los membres d'aqueste Conselh en sesilha publica.
A l'apèl son presents:
n. Conhom e nome              Charja                  Comuna                           Pres      Assen
1 DOVETTA Silvano           President              Venascha                          X
2 FINA Giovanni                Vice President       lo Mèl                              X
3 FORNIGLIA Roberto       Assessor                Isascha                            X (G)
4 MENZIO Giovanni           Assessor                Fraisse                           X
5 MUNARI Mario              Assessor                  Blins                              X
6 ALLASINA Andreino      Conselher             Pont e la Chanal         X
7 BARBERO Manuele     Conselher                Rossana                        X
8 BERARDO Michela      Conselher                lo Peasc                         X
9 CARRINO Nicola Alessandro Conselher e Costigliole Saluzzo           X
10 FINA Marco Conselher                             Sampeyre                       X (G)
11 QUAGLIA Mattia Domenico Conselher  Verzuolo                         X
12 RIBODETTI Patrick Conselher                  Brossasco                         X
13 DALMASSO Stefania Conselher minorança Comunas Bassa Valada X
14 RIGONI Dante Consigliere minorança auta valada
Son presents doncas n. 12 e absents n. 2.
Amb l’assisténcia per aquesta sesilha del Secretari de la Comuna de Rossana, PARA Monica.
Lo Sr. DOVETTA Silvano assumís la Presidéncia e, reconeissent legala la quantitat dels participants, declara dobèrta la sesilha per la tractacion de l’objèct indicat.
Lo President exprima satisfaccion per la manifestacion de volontat d'aderir per part, fins a uèi, de totas las comunas de la Val Varacha.
Après Verzòl, qu'a recentament aderit, se pren acte d’aquesta volontat d’adesion. Bèl esperit d’union collegiala, de portar en avanci per qui vendrà.
Es prepausat un consens collegial fins ara, dins l'espèra de la formalizacion de las foncions a conferir.
LO CONSELH
Vista la deliberacion del Conselh Comunal de Chasteldalfin n. 5 del 15/03/2024 relativa a “Demanda d’adesion de la Comuna de Chasteldalfin a l'Union Montana Val Varacha.”, transmesa amb nòta prot. n. 765 del 21/03/2024 e assumida al prot. de l'entitat al n. 1353 en data del 22/03/2024;
Vist l'art. 1, c. 4 dels Estatus vigents de l'Union que ditz: "L'Union Montana es dubèrta a l'adesion d'autras comunas, que ne fan la demanda mejançant una deliberacion conselhièra. La demanda deu èsser sometuda, dins seissanta jorns, a l'examen del Conselh que decidís sus sa admissibilitat a majoritat absoluda dels Conselhièrs. L'admission ten efècte a partir del primièr jorn del mes seguent, a condicion que, dins lo meteis temps, lo Conselh Comunal de l'entitat sollicitanta aprove los Estatus de l'Union. Es donada facultat a las autras comunas, per los eventuals conferiments assignats en dotacion a l'Union, d'exigir de l'entitat sollicitanta las quotas de participacion, de se definir amb l'acte d'admission.";
Considerant que lo Conselh de la Comuna de Chasteldalfin a deliberat la demanda d'adesion, sens indicar las foncions fondamentalas que vòl conferir;
Après larga discussion e considerant que cal exprimir un vejaire favorable sus la demanda avançada;
Vist:
- la L.R. 14 del 05/04/2019, Disposicions en matèria de proteccion, valorizacion e desvolopament de la montanha;
- l'art. 32 del D.Lgs. 267/2000 e ss.mm.ii.
Obtengut l’avís favorable del Secretari f.f. en çò que concernís la regularitat tecnica al sens de l'art. 49, alinéa 1, del Decreto Legislativo 267/2000, tal e coma remplaçat per l'art. 3 alinéa 1, lett. b) del D.L. 10/10/2012 n. 174;
Amb n. 12 vòtes favorables exprimits per alçada de man de n. 12 conselhièrs presents e votants,
**DELIBERA**
1) D’exprimir vejaire favorable sus la demanda d’adesion de la Comuna de Chasteldelfin a l'Union Montana Val Varacha de la deliberacion del Conselh Comunal n. 5 del 15/03/2024 subordinaire al conferiment de las foncions fondamentalas.
Successivament,
**LO CONSELH**
A prepausicion del President,
Vist l'art. 134, 4en alinéa del D. Lgs. 267/00;
Reconeguda l’urgéncia de proïdar;
Amb n. 12 vòtes favorables exprimits per alçada de man de n. 12 conselhièrs presents e votants,
DELIBERA
De declarar aquesta deliberacion immediatament executiva.


